
Səfir Kramer: Bu axşam burada olduğunuza görə sizə təşəkkür edirəm.   
 
Qısaca olaraq bu ilin dekabr ayında Dubayda keçiriləcək beynəlxalq 
telekommunikasiya təlimatlarının müzakirə ediləcəyi Beynəlxalq 
Telekommunikasiya üzrə Dünya Konfransı haqqında qeyd etmək istərdim. Bu 
konfrans iki səbəbdən əhəmiyyətlidir. Birincisi, internet və telekommunikasiya da 
daxil olmaqla burada müzakirə olunacaq məsələlərdir və eyni zamanda bu 
məsələlərlə əlaqədar həyata keçirilən yanaşmalar və bizim fundamental 
fəlsəfəmizdir. Bu konfransda ilk dəfə olaraq 1988-ci ildə hazırlanmış təlimatlar 
nəzərdən keçiriləcəkdir, o vaxtdan bəri artıq 24 il keçmişdir. Həmin dövrdən bu 
vaxta qədər telekommunikasiya və internet məkanında bir çox dəyişikliklər baş 
verdiyinə görə təlimatların təkrar nəzərdən keçirilməsinə ehtiyac vardır.       
 
Bu konfransın əsas hədəfləri internetin azad və açıq olmasını, eləcə də davamlı 
innovasiyaların baş tutacağı bir mühitdə fəaliyyətini davam etdirməsini təmin 
etməkdir. Eynilə telekommunikasiya sahəsində, o cümlədən mobil 
telekommunikasiya sahəsində də sektorun inkişafının davam etməsini təmin 
etməkdir.   
 
Bizim bu konfransa yanaşmamızın əsasında dayanan iki önəmli maraqlı tərəflər, 
elementlər və fəlsəfə, çoxtərəfli idarəçilik və liberal bazarların olmasıdır. İnternet 
sektorunun inkişafına nəzər saldıqda, bu konfransa olan yanaşmamız ondan 
ibarətdir ki, təlimatların nəzərdən keçirilməsi zamanı çoxtərəfli təşkilatların 
təcrübəsindən və töhfəsindən istifadə olunması müvafiqdir və bu bizim 
fəaliyyətimizin əsasını təşkil edir. Genişzolaqlı kommunikasiyanın inkişaf 

etdirilməsinin azad və sərbəst çıxış imkanları olan, genişzolaqlı kommunikasiya 
xidmətinin münasib olmasını təmin edən çoxsaylı provayderlərin olduğu liberal 
bazarlarda təmin edilə biləcəyinə inam vardır.          
 
İnternet sektorunun və telekommunikasiyanın canlandırılması məqsədilə Birləşmiş 
Ştatlar, Beynəlxalq Telekommunikasiya İttifaqına, BTİ-yə iki təklif təqdim 
etmişdir. Avqust ayının əvvəlində təqdim olunmuş birinci təklifdə qeyd olunur ki, 
telekommunikasiya təlimatlarının nəzərdən keçirilməsi ən yüksək səviyyədə 
aparılmalıdır və bu təlimatlar əhəmiyyətli dərəcədə çevikliyə imkan yaratmalıdır 
ki, davamlı innovasiyalar baş tutsun.    
 
Bir çox digər dövlətlərlə birlikdə Birləşmiş Ştatlar da, gələcək innovasiyaların 
qarşısında sərtlik yaradan və potensial olaraq informasiyaya sərbəst çıxışı 
məhdudlaşdıran təkliflərin olmasından narahatdır. Müxtəlif dövlətlərin təqdim 
etdikləri təkliflərin məqbul və müvafiq olduğu görünür, lakin bizi narahat edir ki, 
onlardan əlavə bir neçə təkliflər internet kontentin və informasiyanın senzuraya və 
yoxlamalara məruz qalmasına səbəb olan bir mühit yarada bilər.       
 
Eyni zamanda internet kontentin və tətbiqi proqramların hazırlanması ilə məşğul 
olanlara vergi və ya rüsumların tətbiq olunması ilə bağlı təkliflər də vardır ki, 
bunlar da sərbəst informasiya axınının baş tutmaması riskini yarada bilər. Məhz 
gəlirə, kontentin hazırlanmasına verginin tətbiq olunması ilə bağlı narahatçılıq bizi 
ötən həftə BTİ-na ikinci təklifimizi təqdim etməyə vadar etdi. Təqdim etdiyimiz 
təklif bizə genişzolaqlı şəbəkənin digər gəlir və ya vergitutma mənbələrinə ehtiyac 
olmadan necə istifadə olunması barədə düşüncələrimizi müzakirə etməyə imkan 
verdi. Bu təklifdə liberallaşmış bazarlar müəyyən edilir və bu cür liberal bazarlara 
Keniya, Uqanda, Cənubi Afrika, eləcə də Avropa, Birləşmiş Ştatlar və bir çox 
müxtəlif ölkələrin bazarları daxildir. Bu cür bazarlar genişzolaqlı şəbəkənin 
inkişafını və internetdən istifadəni əhəmiyyətli dərəcədə stimullaşdıran geniş 
təkliflər və aşağı qiymətlər təqdim edən çoxsaylı rəqiblərin fəaliyyətini 
dəstəkləmişdir.         
 
Bu baxımdan Dubayda keçiriləcək konfransa son bir neçə həftə qalmış müddətdə 
biz bir çox digər dövlətlərlə görüşlər keçiririk, onların fikirlərini dinləyirik və öz 
fikirlərimizi paylaşırıq və internet və telekommunikasiya sektorlarının uğur 

qazanmasına kömək edəcək həlledici məsələlərdə uzlaşmaların əldə olunmasına 
çalışırıq.   
 
Sizin suallarınızı cavablandırmazdan öncə icazə verin onu da qeyd edim ki, son 
nəticədə biz bu təkliflərlə və bu konfrans vasitəsilə üç tərəfə xidmət göstərmək 
istəyirik. Bu üç tərəfə, informasiya əldə etmək, informasiyanı paylaşmaq və bir-
birləri ilə əlaqə yaratmaq hüquqları olan vətəndaşlar daxildir. İkinci tərəf 
istehlakçılardır. Bir-birləri ilə sövdələşmə aparan və ticarət imkanları yarada bilən 
istehlakçılar, yeni məhsullar və xidmətlər, eləcə də ticarət əməliyyatları aparmaq 
üçün internetə ehtiyacı olan iş adamları. Nəhayət, cəmiyyətlər. Genişzolaqlı 
şəbəkənin davamlı inkişafının iqtisadi artıma səbəb olmasından, ÜDM artımının 
yaranmasından və sərbəst informasiya axını olan canlı demokratiyanın təmin 
edilməsindən faydalanan cəmiyyətlər.   

